
 

 
 

 

HEZKUNTZA SAILA 

Langileak Kudeatzeko Zuzendaritza 

HEZKUNTZA SAILA 

Langileriaren Kudeaketa Zuzendaritza 

EBAZPENA, 2024ko azaroaren 6koa, Hezkuntza Saileko Langileak Kudeatzeko 
zuzendariarena. Honen bidez, argitara ematen dira izangaiek merezimenduen baremoko atal 
guztietan lortutako behin-behineko puntuazioak, etengabeko prestakuntzan izan ezik, 
enplegua egonkortzeko salbuespenezko prozesuan, Hezkuntza Saileko hezkuntzako lan-
legepeko hezitzaileen lan-kategorietako plazak modu finkoan betetzeko (deialdia Hezkuntza 
sailburuaren 2022ko abenduaren 20ko Aginduaren bidez egin zen). 

 
Hezkuntza sailburuaren 2022ko abenduaren 20ko Aginduaren bidez (2022ko abenduaren 
29ko EHAA), enplegua egonkortzeko salbuespenezko prozesurako deialdia egin zen, 
Hezkuntza Saileko hezkuntzako lan-legepeko hezitzaileen lan-kategorietako plazak modu 
finkoan betetzeko. 
 
2022ko abenduaren 20ko Aginduaren 6.5 oinarriarekin bat etorriz, Langileak Kudeatzeko 
Zuzendaritzako Hornikuntza Zerbitzuak II., III., IV., V., VI. eta VII. eranskinetan agertzen 
diren merezimenduak barematzeko zeregin teknikoetan jardun du, etengabeko 
prestakuntzari dagokiona izan ezik, horren baremoa epaimahaiek eurek egin baitzuten. 
 
Baremazio-lana amaituta, behin-behineko puntuazioak argitaratu behar dira. 
 
Beraz, 
 

EBAZTEN DUT 
 

Lehenengoa.– Argitara ematea izangaiek II., III., IV., V., VI. eta VII. eranskinetako 
merezimenduengatik lortutako behin-behineko puntuazioak, etengabeko prestakuntzari 
dagokiona izan ezik, enplegua egonkortzeko salbuespenezko prozesuan, Hezkuntza Saileko 
hezkuntzako lan-legepeko hezitzaileen lan-kategorietako plazak modu finkoan betetzeko 
(Hezkuntza sailburuaren 2022ko abenduaren 20ko Aginduaren bidez deitu zen). 

 
Bigarrena.– Kategoria guztietako izangaiek merezimendu horiengatik lortutako 

puntuazioen behin-behineko zerrendak hemen argitaratuko dira: 

 
https://hezigunea.euskadi.eus/ («Erabiltzailea» eta «Pasahitza» sartuz) – «Eremu 

pertsonala» – «Izapideak langileen sailarekin» – «Administrazio-izapideak» – «EPE 2022. 
Lan-legepeko hezitzaileak. Salbuespenezko egonkortze-prozesua» – «Hautaketa-
prozesuaren jarraipena» (adierazi kategoria) – «Emaitzak» – «Lehiaketa-fasea» – 
«Partziala». 

 
Hirugarrena.– Behin-behineko zerrendaren aurka, erreklamazioa aurkeztu ahal izango 

dute izangaiek, hamar egun balioduneko epean, zerrenda argitaratu eta hurrengo egunetik 
aurrera. Halaber, epe berean, bidezkoa dena zuzendu ahal izango dute, zuzendu 
beharreko kasuen zerrendaren arabera. Zerrenda hori esleitutako puntuazioaren behin-
behineko zerrendarekin batera argitaratuko da.  

Erreklamazioak eta zuzenketak online aurkeztuko dira, helbide honetan: 

https://hezigunea.euskadi.eus/ («Erabiltzailea» eta «Pasahitza» sartuz) – «Eremu 
pertsonala» – «Izapideak langileen sailarekin» – «Administrazio-izapideak» – «EPE 2022. 
Lan-legepeko hezitzaileak. Salbuespenezko egonkortze-prozesua» – «Merezimenduak 
(LKZ): erreklamazioak eta zuzenketak entregatzea». 
 
 

Vitoria-Gasteiz, 2024ko azaroaren 6a 
LANGILEAK KUDEATZEKO ZUZENDARIA 

